Publicaziuns ufficialas dils 17 d’avrel 2025

Vischnaunca Trun

Organisaziun rimnada da rufid bloccont dils 24-04-2025

Sco usitau organisescha la vischnaunca la rimnada da rufid bloccont.

La rimnada en vischnaunca ei destinada per rufid ord ils tenercasa privats da nossa vischnaunca.
Ella succeda per segidar cun nossas convischinas e nos convischins e per evitar viadis cun pigns
guantums sin la deponia a Plaun Grond, Rueun.

Liug
La rimnada da rufid bloccont succeda gievgia, ils 24-04-2025, allas 10.00 — 18.00 uras ad
Igniu/Pustget.

Uorden sil plaz da rimnada
Il material sto vegnir sortius e deponius tenor instrucziun dil responsabel per la rimnada enils
divers containers.

Cuosts

Pigns quantums entochen la grondezia dad 1 m3 vegnan pri encunter gratuitamein. Per
quantums che survargan quella dimensiun vegn quintau mintgamai frs. 15.00 per il m3.
Per pneus senza gavegl ei da pagar ina contribuziun da frs. 6.00 per toc, pneus cun gavegl
frs. 12.00 per toc.

Rufid che vegn buca prius encunter:

—lenna che sa vegnir barschada

— plastic dallas ballas da silo

— rufid che croda tier spazzadas, sanaziuns e rumidas da baghetgs

— utensils electronics (san vegnir dismess tier la deponia Plaun Grond a Rueun)

Suprastonza communala Trun



Tagl da lenna Landersera

lIs 1 ed ils 2 da matg 2025 ei previu da sgular lenna en il territori da Landersera. Quei uaul ei
classificaus sco uaul da schurmetg ed ei da fetg gronda impurtonza per la vischnaunca da Trun.
Cunquei ch’il territori posseda negina via d’access sto la lenna vegnir sgulada a val. Damai ch’ei
setracta per part da fetg grondas plontas vegn il helicopter dil tip Super Puma en acziun. Quei
helicopter ha ina gronda prestaziun, caschuna denton era emissiuns da canera.

Igl uffeci forestal spera sin vossa capientscha.

Per ulteriur sclariment stat il selvicultur Carlo Monn (081 920 20 46) a disposiziun.

Uffeci forestal Trun

Rimnada da pupi e cartun

Gievgia, ils 1 da matg 2025

Nus supplichein Vus da deponer il pupi ed il cartun beinveseivel sper via entochen las 7.30.
Plinavon supplichein nus Vus da far pigns pacs e ligiar quels aschia ch’els dattan buca dapart.
Sch’enzatgi vul menar sez siu pupi e cartun allas muldas a Pustget, saveis Vus far quei
mesjamna, ils 30 d’avrel 2025, naven dallas 13.30 entochen las 18.00. Denter las 13.30 e las
15.30 segidan ils affons dalla 3. e 4. classa.

Naven dallas 15.30 astgeis Vus deponer autonomamein il pupi e cartun ellas muldas.

Grond engraziament per Vies sustegn.

Consorzi da scola Sumvitg-Trun

Club da tennis Trun

Cuors da tennis per carschi

Uonn organisescha il club da tennis Trun puspei cuors per entscheviders e per avanzai cun il
scolast da tennis Nic Dermon. Il cuors ha liug mintgamai il gliendisdis sera naven dallas 19:00
uras entochen las 20:30 uras. Il cuors entscheiva ils 5 da matg 2025 e cuoza tut tenor aura5-6
seras. |l club da tennis Trun havess grond plascher da beneventar tei als cuors da tennis per
carschi.

Annunzias pren Carmen Bearth-Albin bugen encunter entochen ils 30 d’avrel 2025 sut

079 283 93 07 ni per e-mail carmenbearth@hotmail.com.



Biblioteca Trun

La biblioteca Trun enquera per immediat ni tenor cunvegnientscha duas persunas pil survetsch
en biblioteca.

Ulteriuras informaziuns ein d’anflar sin la pagina d’internet www.trun.ch.

Contact per informaziuns ed annunzias: cau-bibliotecara Esther Tomaschett, 079 714 54 39

Museum Sursilvan Cuort Ligia Grischa

Vernissascha dall’exposiziun «Skizzas dad Alois Carigiet», sonda, ils 19 d’avrel allas 16.00
L'exposiziun ,Skizzas dad Alois Carigiet’ porscha la pusseivladad da s’approfundar en sia maniera
da luvrar e da patertgar. Lexposiziun cuozza tochen ils 31 d’october.

Il curatur ei Marco Coray.

Suentermiezdi per affons, mesjamna, ils 23 d’avrel allas 14.15

Affons sur 6 onns astgan emprender d’enconuscher thematicas historicas ed artisticas, quei ein
pusseivladads multifaras che fan plascher e cuort’uriala.

cordialmein envida

il team dil museum



